
Աշխատանքային 

նախագծի մշակող՝ 

«ՍՏԱՐՏ» ՍՊԸ 

Ձեռնարկողի 

կոնտակտային տվյալներ, 

էլ փոստ, հեռախոս 

 

 

zoro-karapetyan@mail.ru, հեռ. 093198444 

Նախատեսվող 

գործունեության 

վարչական տարածքը՝ 

ՀՀ Կոտայքի մարզի Գետամեջ համայնքային բնակավայր  

Կառուցապատվող 

հողամասի մակերեսը 

0.69945 /հա/ 

 

 

1.1 Նախատեսվող գործունեության նպատակը և հիմնավորումը 

 

Շրջակա միջավայրի վրա մարդկային գործունեության վնասակար ազդեցության 

կանխման, կենսոլորտի կայունության պահպանման, բնության և մարդու 

կենսագործունեության ներդաշնակության պահպանման համար կարևորագույն 

նշանակություն ունի յուրաքանչյուր նախատեսվող գործունեության շրջակա միջավայրի 

վրա ազդեցության ճշգրիտ և լիարժեք գնահատումը: Գործունեության բնապահպանական 

գնահատումը պետք է ներառի ուղղակի և անուղղակի ազդեցության կանխորոշումը, 

նկարագրությունը և հիմք հանդիսանա դրանց կանխարգելման կամ հնարավոր 

նվազեցման պարտադիր միջոցառումների մշակման համար: 

Ավտոմեքենաների հեղուկ գազի, հեղուկ վառելիքի (բենզին, դիզելային վառելիք) 

լիցքավորման կայանի և վարչական շենքի կառուցումը նախատեսվում է ՀՀ Կոտայքի մարզ 

Գետամեջ համայնք 1-ին փողոց թիվ 38 հասցեում: Ավտոմեքենաների հեղուկ գազի, հեղուկ 

վառելիքի լիցքավորման կայանի կառուցման աշխատանքային նախագիծը իրականացված 

է ՀՀ-ում գործող նորմատիվ փատաթղթերի պահանջներին համապատասխան: 

mailto:zoro-karapetyan@mail.ru

2014թ.-ի հունիսի 21-ի "Շրջակա միջավայրի վրա ազդեցության գնահատման և 

փորձաքննության մասին" ՀՀ օրենքի 14-րդ հոդվածի համաձայն նախատեսվող 

գործունեությունը հանդիսանում է Բ կատեգորիայի գործունեության տեսակ և ենթակա է 

շրջակա միջավայրի վրա ազդեցության գնահատման և փորձաքննության։ 

Ավտոմեքենաների հեղուկ գազի, հեղուկ վառելիքի լիցքավորման կայանի 

աշխատաքային նախագծի շրջակա միջավայրի վրա ազդեցության գնահատման 

հաշվետվությունը մշակված է "Շրջակա միջավայրի վրա ազդեցության գնահատման և 

փորձաքննության մասին" ՀՀ օրենքի և բնապահպանական ոլորտի այլ 

նորմատիվատեխնիկական ակտերի համաձայն: 

➢ Շրջակա միջավայրի ազդեցության գնահատման գնահատման 

հաշվետվությունը նկարագրում է նախատեսվող գործողությունները, բնապահպանական 

ելակետային պայմանները, հնարավոր ազդեցությունները, բնապահպանական 

ազդեցության գնահատման շրջանակը: Շրջակա միջավայրի ազդեցության գնահատումը 

պատրաստվել է Հայաստանի Հանրապետության օրենսդրության համաձայն Շրջակա 

միջավայրի վրա ազդեցության գնահատման նպատակն է նախատեսվող գործունեության 

իրականացման արդյունքում շրջակա միջավայրի ու մարդու առողջության վրա հնարավոր 

վնասակար ազդեցությունների կանխատեսումը, կանխարգելումը, նվազեցումը կամ 

բացառումը:  

➢ Գործունեության իրականացման ընթացքում հիմնական բնապահպանական և 

սոցիալական ռիսկերն են` 

➢ Օդային ավազանի աղտոտում` շինարարական աշխատանքների և 

շինարարական տեխնիկայի շարժիչների շահագործման ընթացքում, 

➢ Շինարարության փուլում մերձակա բնակչությանը /հարևանությամբ առկա 

բնակելի և հասարակական օբյեկտներ/ պատճառվող անհանգստություն` մեքենաների և 

տեխնիկայի տեղաշարժից, 

➢ Հողերի դեգրադացիա և էրոզիա բուսածածկի վնասման արդյունքում,  

➢ Հողերի և ջրային ռեսուրսների աղտոտում շինարարական աշխատանքների 

ընթացքում և շահագործման փուլում առաջացող արտահոսքերով, 

➢ Հողերի աղտոտում` շինարարության և շահագործման ընթացքում առաջացող 

թափոններով, շինարարական և կենցաղային աղբով,  

➢ Աշխատողների առողջությանը հասցվող վնաս` գործունեության 

իրականացման շինարարության և շահագործման ընթացքում: 

➢ Հայտում բնապահպանական ելակետային տվյալների հիման վրա առաջարկվել 

և ամփոփվել են վերը նշված ազդեցությունների և շրջակա միջավայրի մյուս 

բաղադրիչների վրա կանխարգելմանը և նվազեցմանն ուղղված բնապահպանական 

միջոցառումների ծրագիր: 

➢ Գործունեության շրջակա միջավայրի վրա ազդեցության նախնական 

գնահատման փուլում իրականացվել են հետևյալ աշխատանքները.  

➢ Աշխատանքային նախագծի հիման վրա նախատեսվող գործունեության 

շրջակա միջավայրի վրա ազդեցության նախնական գնահատման հայտի մշակում, 

➢ Բնապահպանական փորձաքննության նպատակով նախատեսվող 

գործունեության շրջակա միջավայրի վրա ազդեցության նախնական գնահատման հայտի 

վերաբերյալ հանրային քննարկումների անցկացում և հանրային քննարկումների 

արդյունքների (ներառյալ` արձանագրություն, մասնակիցների ցանկ 

տեսաձայնագրություն) ներկայացում շրջակա միջավայրի նախարարության «Շրջակա 

միջավայրի վրա ազդեցության փորձաքննական կենտրոն» ՊՈԱԿ: 

Հեղուկ գազի և բենզինի լցակայանի և վարչական շենքի կառուցման աշխատաքային 

նախագծի շրջակա միջավայրի վրա ազդեցության հաշվետվությունը պատրաստվել է 

"Շրջակա միջավայրի վրա ազդեցության գնահատման և փորձաքննության մասին" ՀՀ 

օրենքի և բնապահպանական ոլորտի այլ նորմատիվատեխնիկական ակտերի համաձայն 

որոնք բերված են ստորև:   

 

1.2 Օրենսդրական դաշտ, բնագավառի նորմատիվային ակտերը 

 

Շրջակա միջավայրի վրա ազդեցության գնահատման և փորձաքննության մասին 

օրենսդրությունը բաղկացած է ՀՀ սահմանադրությունից, Հայաստանի Հանրապետության 

մասնակցությամբ միջազգային պայմանագրերից, «Շրջակա միջավայրի վրա ազդեցության 

գնահատման և փորձաքննության մասին» ՀՀ օրենքից և նրանից բխող ենթաօրենսդրական 

ակտերից, բնապահպանական ոլորտին առնչվող ՀՀ օրենքներից, ինչպես նաև իրավական 

այլ ակտերից: 

• «ՀՀհողային օրենսգիրք» (2001) 

• «ՀՀջրային օրենսգիրք» (2001) 

• «Շրջակա միջավայրի վրա ազդեցության գնահատման և Փորձաքննության մասին» 

ՀՀ օրենք (2014) 

• «Մթնոլորտային օդի մասին» ՀՀ օրենք 

• «Կենդանական աշխարհի մասին» ՀՀ օրենք 

• «Բուսական աշխարհի մասին» ՀՀ օրենք 

• «Թափոնների մասին» ՀՀ օրենք (2004) 

• «Բնապահպանական վերահսկողության մասին» ՀՀ օրենք 

• «Քաղաքաշինության մասին» ՀՀ օրենք (1998) 

• «Բնության հատուկ պահպանվող տարածքների մասին» օրենք 

• ՀՀ կառավարության 2014թվականի հուլիսի 31-ի N781 

• ՀՀ կառավարության 2010թվականի N71-Նորոշում 

• ՀՀ կառավարության 2010թվականի N72-Նորոշում 

• ՀՀ կառավարության 14.08.2008թվականի N967-Նորոշում 

• ՀՀ կառավարության 08.02.2018թվականի N108-Նորոշում 

Քաղաքաշինության ոլորտում բնապահպանական նորմերի և նորմատիվային 

փաստաթղթերի կիրառկումն ապահովվում է Քաղաքաշինարարության նախարարի ՀՀ ՇՆ 

10-01-2014 Շինարարությունում, նորմատիվ փաստաթղթերի համակարգ. Հիմնական 

դրույթներ Շինարարական նորմերը հաստատելու մասին N65 հրամանով (8 ապրիլի 2014): 

ՀՀ Քաղաքաշինության նախարարի «Շինարարության որակի տեխնիկական 

հսկողության իրականացման հրահանգը» (հրաման N44, 28 ապրիլի, 1998) պահանջում է 

շինարարությանը վերաբերվող բոլոր նորմերի և ստանդարտների կիրառումը 

տնտեսվարող սուբյեկտի կողմից: 

Հայաստանի Հանրապետության տարածքում գործող քաղաքաշինության 

բնագավառի նորմատիվատեխնիկական փաստաթղթերի ցուցակ (2013) պարունակում է 

ՀՀ-ում գործող շինարարական նորմերի համակարգը, այդ թվում տարբեր տիպի 

աշխատանքների անվտանգության վերաբերյալ: 

Բնապահպանական որակի ստանդարտները, որոնք կիրառվում են ջրային 

ռեսուրսների, օդի, ինչպես նաև աղմուկի և թրթռումների ազդեցությունը որոշելու համար, 

մշակված են և կիրառելի են նաև քաղաքաշինարարական ոլորտի համար: 

1.3 Նախատեսվող գործունեության բնութագիրը (արտադրական հզորություններ, 

օգտագործվող բնառեսուրսներ և նյութեր, տեխնիկական և տեխնոլոգիական 

լուծումներ)  

1.3.1 Նախատեսվող գործունեության նկարագիր 

 

ՀՀ Կոտայքի մարզ Գետամեջ համայնք 1-ին փողոց թիվ 38 հասցեում, նախատեսվող 

ավտոմեքենաների հեղուկ գազի, հեղուկ վառելիքի լիցքավորման կայանի նախագիծը 

մշակվել է <<ՍՏԱՐՏ >> ՍՊԸ-ի կողմից, համաձայն նախագծային առաջադրանքի: 

Տարածքում կառուցապատում իրականացնելու համար հիմք է հանդիսանում 

տարածքի սեփականատեր Գուրգեն Վազիրի Սադոյանի սեփականության իրավունքը 

հաստատող N 28122018-07-0013 անշարժ գույքի նկատմամբ իրավունքի պետական 

գրանցման վկայականը և Նոր Հաճըն համայնքի կողմից 24.03.2023 թ տրամադրված N61 

ճարտարապետահատակագծային առաջադրանքը: 

Նախատեսվող լիցքավորման կայանի նկարագիրը ՀՀ Կոտայքի մարզ Գետամեջ 

համայնք 1-ին փողոց թիվ 38 հողամաս հասցեում: 

Վարչական շենք - շինությունը մեկ հարկանի է 4.0 մետր բարձրությամբ 120.0 քմ 

ընդանուր մակերեսով: Վարչական շենքը բաղկացած է թվով 1 մարկետից, թվով 1 

սպասասրահից, թվով 3 սանհանգույցներից, թվով 3 աշխատասենյակից, թվով 1 միջանցքից 

և թվով 1 հանգստի սենյակից: 

Կառույցի կառուցվածքն իրենից ներկայացնում է ե/բ միաձույլ կարկաս, ծածկը 

մետաղական կոնստրուկցիայով, արտաքին պատերը կառուցվում են տուֆի 

ամրանավորված կանոնավոր շարով, դիմային և կողային ճակատները երեսպատվում է 

Ալյումինե /Alikabond 4մմ 0.4/0.4, 1.22x5.7/թիթեղներով, իսկ մյուս կողմը տուֆի կանոնավոր 

շարվածքն է: Շենքի խարսխապատերը, նախատեսվում է երեսապատել բազալտի 

մաքրատաշ սալերով: Տանիքը միաթեք է, մետաղի կառուցվածքային տարրերով, 

գոլորշամեկուսիչ և ջերմամեկուսիչ շերտերով, լաքաներկած ծալքաթիթեղի /ԿՊ25/ 

տանիքածածկով, կազմակերպված, արտաքին ջրահեռացումով: 

Լցակայանի ծածկ - 285.0 քմ մակերեսով, 5.5 մետր բարձրությամբ, 7.5մ լայնությամբ 

և 38.0 մ երկարությամբ: Կառույցի կառուցվածքն իրենից ներկայացնում է մետաղական 

կոնստրուկցիայով կարկաս, դիմային ճակատները երեսպատվում է Ալյումինե Alikabond 

4մմ 0.4/0.4, 1.22x5.7/ թիթեղներով: Տանիքը միաթեք է, մետաղի կառուցվածքային 

տարրերով, լաքաներկած ծալքաթիթեղի /ԿՊ25/ տանիքածածկով, կազմակերպված, 

արտաքին ջրահեռացումով: 

Ստորգետնյա պահեստարաններ - հեղուկ գազային և նավթային վառելիքների 

համար: Կառույցի կառուցվածքն իրենից ներկայացնում է մետաղական կոնստրուկցիա, 

ե/բ հիմքերով: 

 Տրանսվորմացիոն ենթակայան - համաձայն տեխնիկական պայմանների  

Ջրահեռացման հերմետիկ հոր - համաձայն տեխնիկական պայմանների  

Շանթարգել - համաձայն ՀՀ քաղաքաշինության նորմերի 

Ավտոկայանատեղի - համաձայն ՀՀ քաղաքաշինության նորմերի: Ավտոկայանատեղին 

կառուցվելու է մեքենաների կուտակումից խուսափեկու համար:  Նախատեսվում է 50-80քմ 

կանաչապատ տարածքի հիմնում CO2 արտանետումները նվազեցնելու համար: 

Նախագիծը կատարված է ՀՀ-ում գործող կանոնների, դրույթների և պատվիրատուի 

առաջադրանքի հիման վրա: 

Շրջակա հատվածներում գոյություն ունեցող շինություններ բացակայում են: 

Ավտոմեքենաների լցակայանը մեկուսացված է բնակելի զանգվածից շինարարական 

նորմերի պահանջներին համապատասխան։ 

Օպերատորային շինությունը մեկ հարկանի է 4.0 մետր բարձրությամբ 120.0 քմ ընդանուր 

մակերեսով: Վարչական շենքը բաղկացած էª թվով 1 վաճառասրահից, թվով 1 

սպասասրահից, թվով 3 սանհանգույցներից, թվով 3 աշխատասենյակից,  թվով 1 

միջանցքից և թվով 1 հանգստի սենյակից: 

 Փակ սենքերի համար նախատեսվել է ներածման-արտածման օդափոխման 

արհեստական համակարգեր: Սենքերի վերին գոտիների հաշվարկային 

օդափոխանակության ապահովման համար ընտրվել է բնական օդափոխում 

դեֆլեկտորների տեղադրմամբ: Հրդեհի առաջացման դեպքում, պայթյունավտանգ 

գոտիներով սենքերում նախատեսվել է էլեկտրամատակարարման տեխնոլոգիական 

սարքավորման ավտոմատ անջատում և օդափոխման սարքավորումների կենտրոնացված 

անջատում: 

Նախատեսվում է կատարել ստորգետնյա մետաղական տարաների տեղադրում  

2 հատ 20 տոննա, 2 հատ 5 տոննա, և մեկ 10 տոննա տարողականությամբ :

1.3.2 Կանաչապատման և բարեկարգման աշխատանքներ 

 

Շինարարական աշխատանքների ավարտից հետո նախատեսվում է լցակայանի 

տարածքը կանաչապատել և բարեկարգել: Այս աշխատանքների շրջանակում 

նախատեսվում է՝ երթևեկելի հատվածների, անցուղիների ասֆալտապատում, մայթերի 

ստեղծում, բազալտե եզրաքարերի իրականացում:  

 

1.3.3 Հողային աշխատանքներ. Շինտեխնիկա 

 

Ավտոմեքենաների հեղուկ գազի, հեղուկ վառելիքի (բենզին, դիզելային վառելիք) 

լիցքավորման կայանի և վարչական շենքի կառուցումը նախատեսվում է ՀՀ Կոտայքի մարզ 

Գետամեջ համայնք 1-ին փողոց թիվ 38 հասցեում: 

Կառուցապատվող տարածքը իրենից ներկայացնում է արդեն իսկ խախտված 

տարածքի վրա կատարված հողի լիցք, որի մակարդակը հավասար է Երևան-Սևան 

մայրուղու ճանապարհի հարթությանը: 

Շինարարության ժամանակ օգտագործվող հիմնական շինարարական տեխնիկայի, 

փոխադրամիջոցների ցանկը ներառում է` 

Էքսկավատոր՝ 1 հատ 

Բեռնատար՝ 1 հատ 

Ինքանաթափ՝ 1 հատ 

Շինարարական տեխնիկայի համար համապատասխան վառելիքի լիցքավորումը և 

յուղումը իրականացվելու է շինհրապարակից դուրս լցակայաններում կամ սպասարկման 

կետերում: 

 

 

1.3.4 Նյութերի և բնառեսուրսների օգտագործում 

 

Շինարարության ժամանակ որպես շինանյութեր օգտագործվելու են՝ երկաթբետոն, 

մետաղ, փայտանյութ, խիճ, քար, ավազ: Բնառեսուրսներից օգտագործվելու է ջուր՝ 

տարածքների ջրցանի, հողի/գրունտի խոնավացման համար՝ և շինանձնակազմի խմելու 

կենցաղային նպատակների համար: 

Հիմնական թափոնատեսակը, որը կառաջանա շինարարական աշխատանքերի 

ընթացքում, շինարարական աղբն է /50խմ ծավալով/, որն ամբողջությամբ կտեղափոխվի 

Նոր Հաճըն համայնքի հետ պայմանագրային հիմունքներով հատկացված վայր:  

Շինարարական աշխատանքներում մասնակցող աշխատողների ընդհանուր թիվը՝ 

17 մարդ, որից  

• Բանվորներ -15 մարդ  

• ԻՏԱ – 2 մարդ  

ա) Շինանձնակազմի կենցաղային և տնտեսական ջրածախսը որոշվում է հետևյալ 

բանաձևով՝ 

Wխ.տ. = (n x N + n1 x N1) x T, որտեղ 

n – ԻՏ աշխատողների, ծառայողների թվաքանակն է` 2 մարդ 

N– ԻՏԱ ջրածախսի նորմատիվն է` 0.016 մ3օր/մարդ 

n1– սպասարկող աշխատոների թվաքանակն է՝ 15 մարդ 

N1 – սպասարկողների ջրածախսի նորմատիվն է ` 0.025 մ3օր/մարդ 

T – աշխատանքային օրերի թիվն է՝  360 օր 

Wխ.տ.= (2 x 0.016 + 15 x 0.025) x 360 = 146.52 խմ/շին. ժամ.: 

բ) Ջրցանի համար օգտագորժվող ջրի ծախսը որոշվում է հետևյալ կերպ՝ 

Մ1 = S1 x K1 x T, որտեղ՝ 

Տ1 – ջրվող տարածքի մակերեսը, 500 մ2, 

K1 – 1 մ2 օրական ջրցանի նորմը, 0.0015 մ3,  

T – ջրցանի ժամանակահատվածը օրերով, 150 

Մ1 = 500 x 0.0015 x 150 = 112.5 խմ/շին. ժամ.: 

Ընդամենը ջրօգտագործումը կկազմի  259.02 խմ/ շին.ժամ: 

Շինարարական աշխատանքների ընթացքում  կենցաղային, տնտեսական և 

տեխնիկական ջրամատակարարումը կատարվելու է հատուկ նախատեսված 

ավտոմեքենաներով Նոր Հաճըն համայնքից պայմանագրային հիմունքներով:  

Գազալցակայանի շահագործման ընթացքում ջրամատակարարումը կիրականացվի 

Նոր Հաճըն համայնքի Գետամեջ բնակավայրի ցանցից: 

Տարածքում կտեղադրվեն ժամանակավոր բիոզուգարաններ, որոնք աշխատանքների 

ավարտից հետո կապամոնտաժվեն: 

 

 



17 
 

      

2. ՆԱԽԱՏԵՍՎՈՂ ԳՈՐԾՈՒՆԵՈՒԹՅԱՆ ՏԱՐԱԾՔԻ, ԱՅԴ ԹՎՈՒՄ՝ ՇՐՋԱԿԱ 

ՄԻՋԱՎԱՅՐԻ ՀԱՄԱՌՈՏ ՆԿԱՐԱԳԻՐԸ  

2.1 Ֆիզիկաաշխարհագրական պայմանները 

 

Գետամեջ բնակավայրը գտնվում է Կոտայքի մարզի հարավային մասում: 

Նախատեսվող գործունեության տարածքի հարևանությամբ է անցնում Մ-4 միջպետական 

ավտոճանապարհը: Բնակչությունը՝ 891 մարդ, զբաղվում է պտղաբուծությամբ, 

բուսաբուծությամբ: 

Տարածքի գտնվում է Մ-2 միջպետականմայրուղու եզրին: Կառուցապատվող 

տարածքը իրենից ներկայացնում է արդեն իսկ խախտված տարածքի վրա կատարված 

հողի լիցք, որի մակարդակը հավասար է Երևան-Սևան մայրուղու ճանապարհի 

հարթությանը։ 

  

2.2 Տարածքի սեյսմիկ բնութագիրը 

 

Քաղաքաշինության կոմիտեի նախագահի 2020թ դեկտեմբերի 28-ի թիվ 102-Ն 

հրամանով հաստատված՝ ՀՀՇՆ II-20.04.2020թ. Երկրաշարժադիմացկուն շինարարություն. 

Նախագծման նորմերի համաձայն տեղամասի տարածքը գտնվում է սեյսմիկ 2-րդ գոտում 

(α =0.4g) 9 ավելի բալլ սեյսմիկությամբ իսկ գրունտները համապատասխանում են սեյսմիկ 

երրորդ կարգի գրունտների /նկար 4/: 

2.3 Կլիմա 

 

Տեղանքի կլիմայական պայմանները բերված են ըստ Եղվարդ օդերևութաբանական 

կայանի տվյալների, օգտվելով 11-7.01-2011>> «Շինարարական ՀՀՇՆ կլիմայաբանություն 

ձեռնարկից:  

Ամառը՝ տաք, խոնավ, միջին ջերմաստիճանը հուլիսին 16°-ից մինչև 20°C, 

հարաբերական խոնավությունը (ժամը 15-ին) 45-60%, բարենպաստ քամիներ, միջին 

արագությունը' 2.0-3.0 մ/վ:  

Ձմեռը' չափավոր ցուրտ, թույլ քամիներով և օպտիմալ խոնավությամբ, միջին 

ջերմաստիճանը հունվարին 0°-ից մինչև մինուս 5°C, հարաբերական խոնավությունը 

(ժամը 15-ին)' 50-70%, քամու միջին արագությունը' 3.0-5.0 մ/վ: 

Օդի միջին ջերմաստիճանը, oC 

Աղյուսակ 2.1. 

Բնակավայրի. 

օդերևութաբանական 

կայանի անվանումը 

Բարձրություն 

ծովի 

մակարդակից. 

Մ 

Միջին ջերմաստիճանը ըստ ամիսների.°C 

Եղվարդ 1336 -5.1 -3.2 2.4 9.3 14.3 18.6 22.7 22.7 18.5 11.7 4.8 -1.9 9.6 -33 39 

 

 

Օդի հարաբերական խոնավությունը, % 

Աղյուսակ 2.2. 

Բնակավայրի, 

օդերևութաբանական 

կայանի անվանումը 

Օդի հարաբերական խոնավությունը,% 

ըստ ամիսների 

Միջին 

տարե 

կան, % 

Միջին ամսական 

ժամը 15-ին 

ամենա 

ցուրտ 

ամսվա 

% 

ամենա 

շոգ 

ամսվա, 

% 

Եղվարդ 73 69 63 60 60 54 50 48 49 59 70 74 61 66 33 

 Տեղումներ                                                                                                                                                                                                                     Աղյուսակ 2.3. 

Բնակավայրի, 

օդերևութաբան 

ական կայանի 

անվանումը 

Տեղումների քանակը միջին ամսական , մմ օրական առավելագույն ըստ ամիսների 

Ձնածածկույթ 

Առավելա 

գույն 

տասնօր 

յակային 

բարձրու 

թյունը, սմ 

Տարվա 

մեջ 

ձնածած- 

կույթով 

օրերի 

քանակը 

2.4 Օդային ավազան 

 

Օդային ավազանի աղտոտվածությունը կախված է երկու գործոններից` տարածքի 

օդերևույթաբանական պայմաններից և տարբեր օբյեկտների արտանետումների քանակից: 

Համայնքի օդային ավազանի աղտոտման հիմնական աղբյուրներն են` 

ավտոտրանսպորտը և ցուրտ եղանակին` ջեռուցման համակարգերը:  

ՀՀ տարածքում օդային ավազանի ֆոնային աղտոտվածությունը վերահսկվում է 

Շրջակա միջավայրի նախարարության «Հիդրոօդերևութաբանության և մոնիթորինգի 

կենտրոն» ՊՈԱԿ կողմից։  

Համայնքում մթնոլորտային օդի աղտոտման հիմնական աղբյուներն են հանդիսանում 

քաղաքաշինության և արդյունաբերության ոլորտները։ Ներկայումս տարածքում առկա 

արդյունաբերական գործունեությունները և վերջիններիս բնակավայրերից հեռու գտնվելը, 

կարելի է ենթադրել, որ տեղանքի օդային ավազանը աղտոտված չէ:  

Սակայն Արթիկ համայնքում մշտական (ստացիոնար) դիտակայաններ կամ պասիվ 

նմուշառիչներ չեն տեղադրված և օդային ավազանի աղտոտվածության վերաբերյալ 

տվյալներ չկան:  

Որոշակի պատկերացում բնակավայրերի օդային ավազանների աղտոտվածության 

մասին կարելի է ստանալ հաշվարկային եղանակով: Դրա համար <<Էկոմոնիթորինգ>> -ը 

առաջարկում է համապատասխան ձեռնարկ-ուղեցույց: Ըստ այդ ուղեցույցի մինչև 10 հազար 

բնակչությամբ բնակավայրերի համար, որոնց թվին է դասվում Գետամեջ բնակավայրը, օդի 

ֆոնային աղտոտվածության ցուցանիշներն են՝ 

• Փոշի՝ 0.2 մգ/մ3; 

• Ծծմբի երկօքսիդ՝ 0.02 մգ/մ3; 

• Ազոտի երկօքսիդ՝ 0.008 մգ/մ3; 

• Ածխածնի օքսիդ՝ 0.4 մգ/մ3: 

2.5 Ջրային ռեսուրսներ  

ՄԱԿԵՐԵՎՈԻՅԹԱՅԻՆ ՋՐԵՐ 

Կոտայքի մարզը գերազանցապես տեղակայված է Սևան-Հրազդան ջրային 

ավազանում, որը ներառում է Հրազդան, Մարմարիկ, Քասախ և Ամբերդ գետերը: Կոտայքի 

մարզի շատ փոքր մաս գտնվում է Արարատի ջրային ավազանում: 
 

Հրազդան գետը 

Հրազդան գետը սկիզբ է առնում Սևանա լճից և ձգվում է մինչև Սևան քաղաք: Գետի 

ավազանն իր վերին հոսքի սահմաններում սահմանակից է Փամբակ լեռնաշղթային 

հյուսիսում, Ծաղկունյաց լեռնաշղթային արևմուտքում և Գեղամա լեռնաշղթայն արևելքում: 

Ընդհանուր առմամբ, գետը հոսում է նեղ կիրճով: Երևանն անցնելուց հետո գետը հոսում է 

Արարատյան դաշտավայրով և թափվում Արաքս գետ: Գետի երկարությունը 141 կմ է, իսկ 

թեքությունը 1,000 մ: Ջրհավաք ավազանի տարածքը (առանց Սևանա Սևանա լճի) է 2,560 կմ2: 

Հիդրոերկրաբանական տեսանկյունից գետի ջրհավաք ավազանը բաժանվում է երկու 

զգալիորեն տարբեր մասերի. աջ ափին տիրում են հիդրոֆոբիկ շերտերը, մինչդեռ ի 

տարբերություն դրա, ձախ ափը կազմված է ճաքած ոչ ջրակայուն ապարներից: Ահա թե 

ինչու, գետի վտակները գլխավորապես աջ ափում են (Մարմարիկ, Դալար, Արայ): 

Գետը հիմնականում լցվում է ձախ ափին գտնվող աղբյուրներից (Ակունք, Արգելթ, Արզնի, և 

այլն), որոնք իրենց հերթին սնվում են Գեղամա լեռնաշղթայից: Մարմարիկ գետը 37 կմ 

երկարության է, իսկ ջրհավաք ավազանը 427 կմ2 է: Գետը սկիզբ է առնում Փամբակ և 

Ծաղկունյաց լեռնաշղթայից բխող աղբյուրներից և թափվում է Հրազդան գետ գետաբերանից 

116 կմ հեռավորության վրա: 

Հաշվի առնելով այն, որ Հրազդան գետն իր սկզիզբն է առնում Սևանա լճից, ունի էական 

թեքություն, հոսում է Արարատի դաշտավայրով և կենտրոնական շրջաններով, ինչպես նաև 

մայրաքաղաքի միջով, համարվում է երկրի ամենամեծ գետը: Գետն օգտագործվում է 

ջրամատակարարման, էներգիայի, հանգստի, ձկնաբուծության և այլ նպատակներով: 

Հրազդանի ջրավազանային կառավարման տարածք 

Հրազդանի ՋԿՏ-ը ներառում է Հրազդանի և Քասախի գետավազանները: Այստեղ ջրային 

ռեսուրսների աղտոտման աղբյուրներ են հանդիսանում հիմնականում կոմունալ- 

կենցաղային կեղտաջրերը: 

Ըստ 2022 թվականի ՀՀ տարածքում մակերևութային ջրերի որակի ամփոփագրի Հրազդան 

գետի ջրի որակը Գեղամավան գյուղի մոտ գնահատվել է «միջակ» (3-րդ դաս)՝ 

պայմանավորված ամոնիում իոնով: Քաղսի գյուղից ներքև, Արգել գյուղից ներքև, Արզնի ՀԷԿ-

ից վերև, Երևան քաղաքից ներքև՝ Դարբնիկ գյուղի մոտ, Գեղանիստ գյուղի մոտ, և 

գետաբերանի հատվածներում ջրի որակը գնահատվել է «վատ» (5-րդ դաս). Քաղսի գյուղից 

ներքև և գետաբերանում՝ պայմանավորված ամոնիում իոնով և վանադիումով, Արգել գյուղից 

ներքև և Արզնի ՀԷԿ-ից վերև հատվածներում՝ վանադիումով, Երևան քաղաքից ներքև՝ 

Դարբնիկ գյուղի մոտ հատվածում՝ թթվածնի 5-օրյա կենսաբանական պահանջարկով, 

ամոնիում և ֆոսֆատ իոններով, վանադիումով, ընդհանուր անօրգանական ազոտով և 

ընդհանուր ֆոսֆորով, Գեղանիստ գյուղի մոտ՝ ամոնիում, նիտրիտ և ֆոսֆատ իոններով, 

վանադիումով, ընդանհուր անօրգանական ազոտով և ընդհանուր ֆոսֆորով։ 
 

 

Հրազդանի ՋԿՏ-ում ստորերկրյա քաղցրահամ ջրերի քանակական մոնիթորինգ 

իրականացվել է 32 դիտակետում, որտեղ դիտարկվել են ջրի ջերմաստիճանը, ծախսը և 

մակարդակը, որոնցից 13 դիտակետում իրականացվել է նաև ջրի որակի մոնիթորինգ: Գյ. 

Սոլակի N1297, N1832 և գյ. Բջնիի N246 դիտակետերում 2022թ. ծախսի բարձր արժեքները 

նկատվել են մայիս-հունիս, իսկ ցածրը՝ հունվար, նոյեմբեր, դեկտեմբեր ամիսներին և 

տատանվում են 1.75-7.65 լ/վ սահմաններում:  

 

 

Օգտագործվել են Հայաստանի Հանրապետության Շրջակա միջավայրի 

նախարարության «Հիդրոօդերևութաբանության և մոնիթորինգի կենտրոն» ՊՈԱԿ-ի («ՀՄԿ» 

ՊՈԱԿ) 2022 թվականի տեղեկագրում ներկայացված տվյալները: 

 

2.6 Հողեր  

 

Բուն տեղամասում հողի բերրի շերտը բացակայում է: Հարակից տարածքում 

գերակշռում են մուգ շագանակագույն հողերը: Մակերեսից ունենում են մուգ, երբեմն 

գորշավուն երանգավորում: Կուլտուրականացված շագանակագույն հողերը ձևավորվում են 

նախալեռնային հարթությունների վրա, տարբերվում են համեմատաբար հզոր հումուսային 

հորիզոնով (50-70սմ) թույլ դիֆերենցված համասեռ պրոֆիլի կառուցվածքով:

 Հողատեսքերը հիմնականում լվացված են և առանձնանում են որոշակի 

խտացվածությամբ: Այս հողերը բնութագրվում են խայտաբղետ մեխանիկական կազմով, որը 

պայմանավորված է ռելիեֆի լիտոլոգիական  պայմաններով, ինչպես նաև ներհոդային 

հողմնահարման և ոռոգման ազդեցություններով: Յոդերի ձևավորման համար հիմք են 

հանդիսացել կարծր ապարների հողմնահարման նյութերը, որոնք առանձնանում են 

ապարների բեկորային բարձր պարունակությամբ: 

Ավազախճային նստվածքների վրա զարգանում են առավել թեթև մեխանիկական 

կազմ ունեցող հողեր, որոնց պրոֆիլում միներալային մասը զգալի տատանումներ է 

ունենում:  

Կառուցապատվող տարածքը սեփականության իրավունքով պատկանում է 

նախաձեռնողին: Անշարժ գույքի նկատմամբ իրավունքների պետական գրանցման 

վկայականը ներկայացվում է սույն  հայտին կից փաստաթղթերում:  

Կառուցապատվող տարածքում տարածված են խճաքարային, տեղ-տեղ 

կարբոնատային լիցքային գրունտների ձևով հողերը, որտեղ բուսածածկը և հողածածկը 

գրեթե բացակայում են  և հնարավոր չէ շինարարության ընթացքում բուսաշերտը հանել և 

պահեստավորել:  

Ուսումնասիրվող տարածքը ընկնում է ծանր մետաղներով թույլ աղտոտված գոտում: 

 

Նկար  Հայաստանի Հանրապետությունում ծանր մետաղներով աղտոտված հողատարածքները 

2.7 Բուսական և կենդանական աշխարհ 

 

Չոր տափաստանային գոտու կլիմայական պայմաններում 1320-1390 մ բաձրության 

սահմաններում տարածված են փետրախոտաշյուղախոտերը, բոխի կծմախոտային տիպերը: 

Հանդիպում է նաև կիսաանապատային բուսականությունը, օշինդրաէֆեմերային 

մասնակցությամբ' Artemisia Fragrans Willd, Kochia Prostrata (L.) Schrad., Atraphaxis Spinosa L., 

և այլն: Տարածաշրջանում հանդիպում են կենդանական աշխարհի հետևյալ 

ներկայացուցիչները' գորշուկ, նապաստակ, ճահճակուղբ, ժայռային մողես, լորտու 

սովորական, դաշտամուկ, քարակզաքիս և այլն: Անողնաշարավորներից հանդիպում են' 

անձրևավորդը, մրջյունը, ծղրիդը, ճռիկը, մորեխը և այլն: 

Թռչուններից հանդիպում են ճնճղուկը տնային, մոխրագույն ագռավը, անտառային 

արտույտը (Lullula arborea), գյուղական ծիծեռնակը (Hirundo rustica), եղինջաթռչնակը 

(Troglodytes troglodytes), ժայռային ծիծեռնակը (Ptyonoprogne rupestris): Օձերից հանդիպում 

են գյուրզան և արևմտյան վիշապիկը (Eryx jaculus): 

 

2.8 Վտանգված էկոհամակարգեր, բնության հատուկ պահպանվող տարածքներ 

 

Տարածաշրջանում չկան բնապահպանական տեսանկյունից խոցելի կամ բնության 

հատուկ պահպանվող տարածքներ: Աշխատանքները կատարվելու են ճանապարհի եզրին 

գտնվող տարածքում, հետևաբար լրացուցիչ ազդեցությունը բնական լանդշաֆտների վրա 

կլինի նվազագույն: 

2.9 Պատմամշակութային հուշարձաններ և բնության հուշարձաններ 

 

 ՀՀ կառավարության 2008 թվականի  oգոստոսի 14-ի N 967-Ն որոշմամբ հաստատվել 

է ՀՀ տարածքի բնության հուշարձանների ցանկը, համաձայն որի Կոտայքի մարզի 

տարածքում հաշվառված հետևյալ բնության հուշարձաններից որևէ մեկը չի առնչվում 

գործունեության տարածքի հետ:  

 Հ/Հ Անվանումը Գտնվելու վայրը 

32. «Անանուն» խզվածքներ Կոտայքի մարզ, Եղվարդ ավանից հվ, 

ավազահանքի մոտ 

33. Թագավորանիստ խարամային կոնի 

պեմզաների և խարամների կոնտակտ 

Կոտայքի մարզ, Եղվարդ քաղաքից 3.5 կմ 

դեպի հարավ 

34. «Թագավորանիստ» խարամային կոն Կոտայքի մարզ, Եղվարդ ավանից 3 կմ հվ, 

Աշտարակ տանող խճուղու ձախ կողմում 

35. «Պեռլիտե փիղ» քարե քանդակ Կոտայքի մարզ, Չարենցավան քաղաքից 2 կմ 

հվ, քարահանքի մոտ 

36. «Անանուն» բյուրեղային թերթաքարերի ու 

վերին կավճի կրաքարերի կոնտակտ 

Կոտայքի մարզ, Բջնի գյուղի արևմտյան 

ծայրամասում 

37. «Ծակ քար» բնական թունել Կոտայքի մարզ, Բջնի գյուղի մատույցներում, 

Հրազդան գետի ձախ ափին 

38. «Բազալտե երգեհոն» սյունաձև բազալտներ Կոտայքի մարզ, Գառնի գյուղից մոտ 1.0 կմ 

հվ-արլ, Ազատ գետի կիրճում 

39. «Անանուն» քարայր սյունաձև 

բազալտներում 

Կոտայքի մարզ, Գառնի գյուղից մոտ 1,0 կմ 

հվ-արլ, Ազատ գետի կիրճում 

40. «Անանուն» լանջային էրոզիա Կոտայքի մարզ, Ազատ գետի աջակողմյան 

ափերին 

41. «Անանուն» լավային ծալքեր Կոտայքի մարզ, Գառնի գյուղից մոտ 1.0 կմ 

հվ-արլ, Ազատ գետի կիրճում 

42. «Անանուն» խորշեր Կոտայքի մարզ, Գողթ գյուղից մոտ 3.0 կմ հս-

արլ 

43. «Հատիս» հրաբուխ Կոտայքի մարզ, Զովաշեն գյուղից 2.0 կմ արմ 

44. «Ավազան» հրաբխային գմբեթ Կոտայքի մարզ, Կարենիս գյուղից 1.5 կմ հս-

արլ 

45. «Կարենիս» հրաբխային գմբեթ Կոտայքի մարզ, Կարենիս գյուղից 0.5 կմ հս-

արլ 

46. «Անանուն» ապարների բնորոշ մերկացում Կոտայքի մարզ, Նուռնուս գյուղի և Արգելի 

ՀԷԿ-ի միջև 

47. «Անանուն» օբսիդիանի ելքեր Կոտայքի մարզ, Ջրաբեր գյուղից մոտ 1.5 կմ 

հս-արմ, Երևան-Սևան խճուղու աջ կողմում 

48. «Անանուն» քարե կուտակումներ Կոտայքի մարզ, Քաղսի գյուղի հվ-արմ եզրին, 

Հրազդանի կիրճում 

49. «Գութանասար» հրաբուխ Կոտայքի մարզ, Ֆանտան գյուղից 3 կմ հվ 

50. «Լեռնահովիտ» քարային կուտակումներ Կոտայքի մարզ, Ֆանտան գյուղից 4-5 կմ հվ-

արլ, «Թեզխարաբ» գյուղատեղիի մոտ 

51. Ձորաղբյուրի (Մանգյուսի) բրածո ֆլորա Կոտայքի մարզ, գյուղ Ձորաղբյուր 

 

ՀՀ Կառավարության 2003թ. դեկտեմբերի 24-ին թիվ 1793-Ն որոշմամբ Կոտայքի մարզի 

հուշարձանների պետական ցանկում Գետամեջ գյուղում հաշվառվել են թվով 6 միավոր 

պատմամշակույթային հուշարձաններ, որոնք գործունեության իրականացման արդյունքում 

ազդեցության չեն ենթարկվի, քանի որ գտնվում են զգալի հեռավորության վրա:  

Տեղազննման արդյունքում որևէ հնագիտական մնացորդ չի հայտնաբերվել։ ՀՀ 

Կոտայքի մարզի Նոր Հաճն համայնքի Գետամեջ բնակավայրի 1-ին փողոց թիվ 38 հողամաս 

հասցեում նախատեսվող հեղուկ վառելիքի լիցքավորման կայանի համար նախատեսված 

տարածքը զուրկ է պատմամշակութային միավորներից, ծրագրի իրականացումը 

հնագիտական և պատմա-մշակութային առումով չունի ռիսկեր և խոչնդոտներ։  

 

Հայցվող տարածքի հնագիտական ուսումնասիրությունների եզրակացությունը 

կցվում է սույն փաստաթղթին  որպես հավելված: 

3 ՆԱԽԱԳԾԻ ԱՅԼԸՆՏՐԱՆՔՆԵՐԸ, ԱՅԴ ԹՎՈՒՄ ԶՐՈՅԱԿԱՆ ՏԱՐԲԵՐԱԿԸ 

3.1 Զրոյական տարբերակ 

 

Զրոյական կամ առանց գործողության տարբերակ նշանակում է, որ որևէ փոփոխություն 

տեղի չի ունենում և լցակայանը չի կառուցվում: Այս դեպքում 

• Բնապահպանական և սոցիալական ազդեցության հետ կապված լրացուցիչ ռիսկեր կամ 

վտանգներ չեն առաջանա, 

• Կենսամիջավայրի վրա լրացուցիչ տեխնածին ներգործություն և ճնշում չի առաջանա: 

Մյուս կողմից զրոյական տարբերակի ընտրության դեպքում չեն իրականանա նաև մի 

շարք հնարավորություններ, այդ թվում. 

• Տարածաշրջանի տրանսպորտային միջոցների համալիր սպասարկման որակի 

բարելավում: 

• Նախագծի իրականացման ընթացքում նոր աշխատատեղերի ստեղծման և դրա 

արդյունքում տեղի բնակչության եկամուտների ավելացման հետ կապված 

հնարավորություններ չեն լինի: 

3.2 Քննարկվող տարբերակներ 

 

Դիտարկվել են ստորև ներկայացված 2 տարբերակները. 

Ա. Կառուցվում և շահագործվում է միայն հեղուկ գազի լցակայան: 

Այս տարբերակի առավելություններն են. 

- շինարարական աշխատանքների ծավալները և համապատասխանաբար կապիտալ 

ներդրումների ծավալները կլինեն ավելի փոքր, 

- սպասարկող անձնակազմը կլինի ավելի փոքրաքանակ և ընթացիկ ծասխերը նույնպես 

կլինեն ավելի քիչ 

Տարբերակի բացասական կողմերն են. 

- ավելի ցածր շահութաբերություն 

- վառելիքի մատակարարման սահմանափակ ծավալներ: 

Բ. Կառուցվում և շահագործվում է համալիր հեղուկ գազի, դիզելային վառելիքի և բենզինի 

լցակայան: 

Այս տարբերակի առավելություններն են. 

ավելի բարձր շահութաբերություն տեսակարար ծախսերի ավելի ցածր մակարդակ: 

Տարբերակի բացասական կողմերն են. 

- կապիտալ ծախսերի ավելի բարձր մակարդակ 

- շինարարական աշխատանքների ավելի երկար տևողություն: 

Վերլուծելով ներկայացված տարբերակները ընտրվել է երկրորդ տարբերակը հետևյալ 

հիմնավորումներով. 

- բնապահպանական ազդեցությունը գործնականում նույնն է, քանի որ 

շինարարական աշխատանքների ժամանակ հողային աշխատանքների ծավալները նույնն 

են, իսկ արտանետումների տարբերությունը կկազմի մոտավորապես 10 տոկոս, քանի որ 

հիմնական վաճառվող վառելիքը հեղուկ գազն է համապատասխանաբար 

արտանետումները նույնքան ավելի շատ կլինեն: 

- շահութաբերությունը ավելի բարձր է:

3 ՇՐՋԱԿԱ ՄԻՋԱՎԱՅՐԻ ՎՐԱ ՀՆԱՐԱՎՈՐ ԱԶԴԵՑՈՒԹՅՈՒՆԸ ԵՎ ՎՆԱՍԱԿԱՐ 

ԱԶԴԵՑՈՒԹՅԱՆ ԲԱՑԱՌՄԱՆԸ, ՆՎԱԶԵՑՄԱՆՆ ՈՒ ՓՈԽՀԱՏՈՒՑՄԱՆՆ ՈՒՂՂՎԱԾ 

ԲՆԱՊԱՀՊԱՆԱԿԱՆ ՄԻՋՈՑԱՌՈՒՄՆԵՐԻ ԾՐԱԳԻՐ 

 

Բոլոր տիպի շինարարական աշխատանքները պետք է կատարել պահպանելով 

շինարարական, առողջապահական նորմերը, կանոնները, ստանդարտները, ինչպես նաև 

նախագծի տեխնիկական պայմանները: Շին. հրապարակը կազմակերպելիս անհրաժեշտ 

է ղեկավարվել շինարարական աշխատանքների կազմակերպման նախագծով և 

հակահրդեհային անվտանգության վարչության կողմից հաստատված դրույթներով: Շին. 

հրապարակի հակահրդեհային անվտանգության պատասխանատվությունը կրում է 

անմիջապես շինարարության ղեկավարը կամ նրան փոխարինող անձը:  

 

3.1 Ռիսկերի գնահատում 

 

Ներկայացվող գործունեության իրականացման ժամանակ շրջակա միջավայրի վրա 

ազդեցությունները հիմնականում կապված են՝ 

- փորման բեռնման աշխատանքների, 

- հողային զանգվածների տեղափոխման, 

- շինարարական տեխնիակայի շահագործման, 

- բետոնային աշխատանքների հետ:   

Թվարկված աշխատանքների ազդեցությունը նվազեցնելու նպատակով 

նախատեսված են բնապահպանական միջոցառումներ, որոնք ներառված են 

բնապահպանական կառավարման պլանում:  

Սույն հայտում բերված են հիմնական բնապահպանական միջոցառումները ըստ 

ազդեցության ուղղությունների: 

 

3.2  Արտանետումների աղբյուրները  

 

Շինարարական աշխատանքների ընթացքում հիմնական ռիսկերը կապված են 

արտանետումների հետ, որոնք ներառում են՝  

- փոշու արտանետումներ՝ հողային աշխատանքների  

- դիզելային վառելիքի արտանետումներ՝ շինարարական տեխնիկայի շահագործման 

ժամանակ: 

 

3.3   Բնապահպանական միջոցառումների ընդհանուր նկարագիրը  

3.3.1 Մթնոլորտային օդ 

 

Օդային ավազանը աղտոտումից պահպանելու համար նախատեսված են՝ 

- շինարարական աշխատանքների /հողային  աշխատանքներ/ ընթացքում ջրցանի 

իրականացում, 

- շինարարական տեխնիկայի և փոխադրամիջոցների տեխնիկական վիճակի պարբերաար 

ստուգում և  կարգավորում, 

- շինարարական նյութերի (հատկապես սորուն շինարարական նյութերի դեպքում, 

ինչպիսիք են ավազը, խիճը, հողը և այլն) տեղափոխում փակ ծածկով մեքենաներով. 

- սորուն նյութերի պահեստների ծածկում համապատասխան բարձրությամբ թաղանթով, 

ինչը կանխարգելում է փոշու տարածումը: 

 

3.3.2 Ջրային ռեսուրսներ 

 

Ջրային ռեսուրսների արդյունավետ օգտագործման նպատակով նախատեսվել են 

հետևյալ միջոցառումները. 

• ջրցանի ծավալները հաշվարկել այնպես, որ չառաջանան մակերևութային հոսքեր և 

ջուրը բավականացնի միայն փոշենստեցման համար, 

• տարածքի հոսքերը /անձրևաջրեր, շինհրապարակից հեռացվող հոսքաջրեր/ միավորել 

մեկ բակային ցանցում և միացնել հեղեղային ջրատարին: 

• անձրևների ժամանակ առաջացող շինարարական հոսքաջրերն ուղղել շինարարական 

հրապարակին կից պարզարանում, որտեղ մեխանիկական նստեցումից հետո 

պարզեցված ջուրը օգտագործել տարածքի ջրցանման համար, իսկ փոքր քանակներով 

նստվածքը հեռացնել որպես շինաղբ:  

3.3.3 Հողային ռեսուրսներ 

 

Քանի որ կառուցապատման ենթակա տարածքն արդեն իսկ խախտված է, 

տարածքում հողային ռեսուրսների պահպանման և հողաբուսաշերտի պահեստավորման 

միջոցառումներ չեն նախատեսվում:  

Շրջակա տարածքների հողային ծածկույթի պահպանության համար նախատեսվում 

են. 

- Շինարարական նյութերը տեղադրել բետոնապատ մակերեսի վրա,  

- Շինարարական սարքավորումներից նավթանյութերի արտահոսքի 

հավանականությունը նվազեցնելու նպատակով, անհրաժեշտ է շինհրապարակում 

ապահովել սարքավորումների և մեքենաների պատշաճ տեխնիկական վիճակ:  

- Աշխատանքների ավարտից բոլոր տարածքները մաքրել շինարարական աղբից և 

թափոններից, առաջացած թափոնները տեղափոխել տեղական ինքնակառավարման 

մարմնի կողմից հատկացված աղբավայր, 

- Շինարարության ընթացքում առաջացող շինարարական աղբը կպահվի 

պոլիէթիլենային պարկերում հարթակի վրա և պարբերաբար կտեղափոխվի համայնքի 

ղեկավարի կողմից հատկացված վայր: 

- Շինարարական աշխատանքների ավարտից հետո խախտված տարածքները 

բարեկարգել: 

 

3.3.4 Թափոնների առաջացում և կառավարում 

 

Շինարարական աշխատանքների ընթացքում քսայուղերի, հեղուկ վառելիքի 

հնարավոր մնացորդային քանակների առաջացման իրավիճակում /որոնց քանակը կարող 

է կազմել առավելագույնը 30 լ/շին. ժամանակահատվածում և հանդիսանում են 

վտանգավորության III դասի թափոններ/ նախատեսվում է նշված նյութերը պահել հատուկ 

անթափանց և փակ տարաներում (ավազե, մետաղական կամ բետոնե) հիմքերի վրա, ինչը 

կբացառի վերջիններիս արտահոսքով պայմանավորված հողային համակարգերի վրա 

հնարավոր աղտոտման ռիսկերը։ Նշված նյութերը որպես երկրորդային նյութ 

կվերաօգտագործվեն շինարար կապալառուի կողմից այլ աշխատանքներում, կամ 

կհանձնվեն նշված թափոնները մշակող լիցենզավորված կազմակերպություններին: 

Շինարարական աշխատանքերի ընթացքում, առաջացող թափոնատեսակներն են՝ 

կենցաղային աղբը /ծածակագիրը՝ 9120040001004/՝ 1.6 տ (վտանգավորության դասը՝ 4), որը 

կհավաքվի աղբահավաք կոնտեյներներում և կտեղափոխվի մոտակա աղբավայր, և մոտ 50 

խմ շինարարական աղբը /ծածակագիրը՝ 9120060101004/ (վտանգավորության դասը՝ 4), 

ամբողջությամբ տեղափոխվելու է տեղական ինքնակառավարման մարմինների կողմից 

հատկացված վայր: 

 

3.3.5 Արտակարգ իրավիճակների պատրաստվածությունը 

 

Շինարարական աշխատանքների ընթացքում հնարավոր արտակարգ 

իրավիճակներն են՝  

• Հրդեհի առաջացումը 

• Հեղուկ նյութերի արտահոսքը 

• Աշխատողների վնասվածքները 

• Շահագործվող տեխնիկայի հետ կապված վթարները: 

Հնարավոր արտակարգ իրավիճակներից և վերոնշյալ ռիսկերից խուսափելու 

նպատակով շինարարական տեղամասում պարբերաբար կիրականացվեն հետևյալ 

միջոցառումները. 

- Մինչ աշխատանքների սկիզբը բոլոր աշխատողները` այդ թվում նաև 

վարորդները, հրահանգավորվելու են ըստ աշխատանքի անվտանգության կանոնների, 

ինչը պատշաճ եղանակով գրանցվելու է անվտանգության վարման գրանցամատյանում: 

- Շինարարական հարթակը և տրանսպորտային միջոցները հագեցվելու են 

հրդեհաշիջման առաջնային միջոցներով, առաջին բուժօգնության դեղատուփով, իսկ 

աշխատողներն անցնելու են դրանց ճիշտ օգտագործմանն, ինչպես նաև առաջին 

բուժօգնության ցուցաբերմանն ուղղված հրահանգավորում/պատրաստվածություն: 

- Բանվորական և ղեկավար կազմը ապահովվելու է սեզոնային արտահագուստով, 

անվտանգության սաղավարտով և այլ պաշտպանիչ միջոցներով: 

- Հեղուկ նյութերը և քսայուղերը տեղափոխվելու են շինարարական հարթակ 

օգտագործումից առաջ և պահվելու են հատուկ տակդիրների վրա՝ հնարավոր 

արտահոսքերը բացառելու համար:  

-    Շինարարական մեքենաների վառելիքի լիցքավորումը և քսայուղերի հետ 

առնչվող բոլոր գործողությունները կիրականացվեն հատուկ մասնագիտացված 

կենտրոններում։ 

- Հնարավոր վնասվածքների, պատահարների դեպքում տուժածին կցուցաբերեն 

առաջին բուժօգնության, իսկ անհրաժեշտության դեպքում կտեղափոխվի բժշկական 

հաստատությունը:  

- Շինարարական հարթակում կապահովվի արտակարգ իրավիճակների վարման 

մատյան, որը շինարար կապալառուն պարտավոր կլինի պատշաճ մակարդակով վարել:  

- Շինարարական հրապարակում կապահովվեն արտակարգ իրավիճակների 

մասին պատմող  և արձագանքման քայլերը լուսաբանող պաստառներ/պլակատներ: 

- Եռակցման աշխատանքներ իրականացնելու ժամանակ հետևել, որ էլեկտրա և 

գազաեռակցված սարքերը գտնվեն ճանապարհներից և անցումներից մի կողմ և 

էլեկտրաեռացման սարքը և եռակցվող նյութը լինեն հողանցված։ 

- Վառելիքի պատահական արտահոսքի դեպքում թափված շրջակայքը պետք է 

ծածկվի օդամեխանիկական փրփուրով , որի հաստությունը պետք է լինի 0,05 մ և վառելիքը 

լցնել հակավթարային տարայի մեջ: 

Նշված միջոցառումների պատշաճ մակարդակով ապահովվման դեպքում, 

հնարավոր կլինի նվազագույնի հասցնել արտակարգ իրավիճակների ռիսկերը, իսկ 

առաջացման դեպքում հնարավոր կլինի ձեռնարկել արագ և արդյունավետ հակազդման 

միջոցառումներ: 

 

3.3.6 Աշխատանքի անվտանգություն և առողջություն  

 

Շինարարական աշխատանքների ընթացքում կարևորվում է ղեկավարվել 

Առողջապահութան նախարարի 2012 թվականի սեպտեմբերի 19-ի թիվ 15-Ն հրամանով 

հաստատված սանիտարական կանոնների և նորմերի պահանջներով: 

 Շինարարական աշխատանքների ընթացքում կարևորվում է ստորև բերված 

աշխատողների անվտանգության ապահովման և հակահրդեհային միջոցառումների 

ապահովումը, մասնավորապես․ 

- Նախքան աշխատանքի սկսելը կկատարվի շինհրապարակի ժամանակավոր 

ցանկապատում և կտեղադրվեն մուտքը արգելող ցուցափեղկեր/նշաններ։ 

- Հակահրդեհային անվտանգությունը շինհրապարակում, աշխատատեղում և 

աշխատանքի տեղամասերում անհրաժեշտ է ապահովել համապատասխան 

«Հակահրդեհային անվտանգության կանոններ» պահանջներին համապատասխան, 

ապահովեել կրակմարիչի առկայությունը և հրդեհային անվտանգության վերաբերյալ 

պաստառներև այլն։ 

- Շինարարության ընթացքում աշխատողներին պետք է հրահանգավորել 

անվտանգության տեխնիկայի մասին։ Բանվորների աշխատանքների պաշտպանությունը 

պետք է  ապահովվի վարչակազմի կողմից, նրանց անհատական պաշտպանական 

միջոցներ տրամադրմամբ (հատուկ արտահագուստ, կոշիկ, սաղավարտ և այլն)։ 

- Եռակցման աշխատանքներ իրականացնելիս անհրաժեշտ է հետևել, որպեսզի 

էլեկտրա և գազաեռակցված սարքերը գտնվեն ճանապարհներից և անցումներից մի կողմ 

և էլեկտրաեռացման սարքը և եռակցվող նյութը լինեն հողանցված։ 

 

3.3.7 Անբարենպաստ օդերևույթաբանական պայմանների դեպքում 

արտանետումների կարգավորմանը ուղղված միջոցառումներ 

 

Անբարենպաստ օդերևույթաբանական պայմանների ընթացքում հնարավոր են 

վնասակար նյութերի մերձգետնյա կոնցենտրացիաների ավելացումներ: 

Անբարենպաստ օդերևութաբանական պայմանների (քամու արագության նվազեցում, 

անհողմություն, մառախուղ) մասին հաղորդագրություն ստանալուց հետո կատարվում են 

հետևյալ գործողությունները (միջոցառումները), 

• I կարգի վտանգի (զգուշացման) ժամանակ խստացվում է արտադրական       

գործընթացների ցուցանիշների և ռեժիմի վերահսկողությունը, 

•    II  կարգի վտանգի ժամանակ դադարեցվում է լիցքավորման կայանի աշխատանքները: 

Նախատեսվող լցակայանը նախատեսված է շահագործել շուրջօրյա ռեժիմով: 

Ցերեկային ժամերին միջոցառումները իրականացվում են անմիջապես ղեկավարի կամ 

նրան փոխարինող անձի կողմից: Մնացած ժամանակ՝ հերթափոխի պատասխանատուի 

կողմից: 

 

3.3.8 Հակահրդեհային միջոցառումներ  

 

Շինարարական աշխատանքների ժամանակ անհրաժեշտ է՝  

- մշտապես իրականացնել շինարարական հրապարակի, բաց պահեստների 

հակահրդեհային միջտարածությունների ժամանակին մաքրում հրդեհավտանգ 

թափոններից և աղբից, քանի որ հակահրդեհային միջտարածությունները չեն կարող 

օգտագործվել նյութերի, սարքավորումների, տարաների պահեստավորման, 

ավտոտրանսպորտային տեխնիկայի կայանման համար, 

- հրդեհաշիջման համար նախատեսված է հակահրդեհային ջրավազան/հիդրանտ/ 

-22,5խմ -3մx3մ երկարությամ և լայնությամբ և 2,5մ բարձրությամբ 

- շինարարական աշխատանքների տեղամասերում տեղադրել հրդեհաշիջման 

սկզբնական միջոցներ, փակցնել հակահրդեհային անվտանգության պաստառներ, 

հրդեհների մասին ուղեցույց-հիշեցումներ և այլն։ 

- Պայթյունավտանգ գոտիներով սենքերում նախատեսել են 

էլեկտրամատակարարման տեխնոլոգիական սարքավորման ավտոմատ անջատում և 

օդափոխման սարքավորումների կենտրոնացված անջատում: 

Լցակայանում նախատեսված է հրդեհի ազդարարման համակարգ: 

Հակահրդեհային նպատակով նախատեսված է՝ փոշային և  փրփրային կրակմարիչ և 

ասբեստային ծածկոց: 

Էլեկտրաանվտանգության ապահովման հիմնական միջոց է հանդիսանում  

հողանցման համակարգը:  

Ըստ նախնական գնահատման, ապահովելով նշված միջոցառումների պատշաճ 

մակարդակով իրականացումը, կարելի է արտակարգ իրավիճակների և 

առողջապահական ռիսկը հասցնել նվազագույնի, իսկ առաջացման դեպքում արագ և 

արդյունավետ հակազդել 

 

 

3.3.9 Աղմուկի և թրթռումների ազդեցություն  

 

ՀՀ-ում աղմուկի մակարդակը կանոնակարգվում է «ԱՂՄՈՒԿՆ 

ԱՇԽԱՏԱՏԵՂԵՐՈՒՄ, ԲՆԱԿԵԼԻ ԵՎ ՀԱՍԱՐԱԿԱԿԱՆ ՇԵՆՔԵՐՈՒՄ ԵՎ ԲՆԱԿԵԼԻ 

ԿԱՌՈՒՑԱՊԱՏՄԱՆ ՏԱՐԱԾՔՆԵՐՈՒՄ» N2-III-11.3 սանիտարական նորմերով: 

Հաշվի առնելով որ նախատեսվող տարածքը գտվում է մայրուղու անմիջապես 

հարևանությամբ  ինրչպես շինարարության, այնպես էլ շահագործման փուլերում աղմուկի 

մակարդակը զգալի ազդեցություն չի թողնի տարածքի վրա: 

 Շինարարության ընթացքում որպես կարևորագույն միջոցառումներ, անհրաժեշտ է` 

- Խուսափել շինարարական գործողություններից, մեքենաների և 

սարքավորումների կայանելուց զգայուն կլանիչների հարևանությամբ, ինչպիսիք են՝ 

բնակելի տները, այլ հասարակական շենքերը; 

-  Աղմկահարույց աշխատանքները հնարավորինս իրականացնել օրվա ցերեկային 

ժամերին: 

- Բոլոր մեքենաները պետք է ապահովված լինեն համապատասխան 

խլացուցիչներով: 

- Բացառել անսարք վիճակում գտնվող մեքենաների օգտագործումը; 

- շինարարական աշխատանքները և տրանսպորտի տեղաշարժը կազմակերպել 

ցերեկային ժամերին, 

- շինարարական գործընթացին ներգրավել ժամանակակից տեխնիկական միջոցներ,  

ինչպես նաև դրանք շահագործել տեխնիկական նորմալ վիճակում: 

- պարբերաբար ստուգել և կարգաերել տեխնիկական միջոցների և ավտոտրանսպորտի 

շարժիչները: 

 

3.4       Մոնիթորինգ  

 

Շինհրապարակում և հարակից տարածքներում մոնիթորինգի իրականացումը 

հնարավորություն կտա հսկելու շինարարության և շահագործման փուլերում հնարավոր  

վնասակար ազցդեցությունները շրջակա միջավայրի, կամ հարակից տարածքների վրա 

կանխման, կանխարգելման, կամ մեղմացման միջոցառումների մշակման համար:  

Շինարարության ընթացքում նախատեսվում է իրականացնել նաև մթնոլորտային 

օդի որակի, աղմուկի, թրթռման, հողային ծածկույթի և կանաչապատվող տարածքների 

մշտադիտարկումներ:  

Շինհրապարակի համար առաջարկվող մոնիթորինգի միջոցառումները հետևյալն են՝ 

1.  Մթնոլորտային օդի որակի արտաքին մոնիթորինգ՝ ամիսը մեկ անգամ,  

2. Շրջակա տարածքների հողային ծածկույթի արտաքին մոնիթորինգ՝ ամիսը մեկ 

անգամ,  

3. Կանաչապատվող տարածքներ՝ ամիսը մեկ անգամ: 

4. Տեխնիկական միջոցների աշխատանքային վիճակի` մասնավորապես 

չեզոքացուցիչ սարքավորումների սարքին վիճակի պարբերական մշտադիտարկումներ, 

ամիսը 2 անգամ հաճախականությամբ,  

   Շահագորրծման փուլում Շրջակա միջավայրի վրա բացասական ազդեցության 

կանխարգելմանն ու մեղմացմանն ուղղված մշտադիտարկումները ներառում են՝  

Մշտադիտարկումների իրականացման նպատակով, ընդհանուր տրամադրվելու է 250.0 

հազ.դրամ: 

 

ԲՆԱՊԱՀՊԱՆԱԿԱՆ ՌԻՍԿԵՐԸ ՄԵՂՄԱՑՆՈՂ ՄԻՋՈՑԱՌՈՒՄՆԵՐԻ ԾՐԱԳԻՐ 

 

ԱՇԽԱՏԱՆՔՆԵՐ ՊԱՐԱՄԵՏՐԵՐ ՄԵՂՄԱՑՈՂ ՄԻՋՈՑԱՌՈՒՄՆԵՐԻ 

ՍՏՈՒԳԱԹԵՐԹԻԿ 

Ընդհանուր 

դրույթներ 

Նախազգուշացումներ 

և աշխատողների 

անվտանգություն 

(a)  Շինարարության և շրջակա միջավայրի 

անվտանգությունը վերահսկող մարմինները և 

համայնքը պետք է նախազգուշացված լինեն 

սպասվող գործընթացների վերաբերյալ 

(b) Շինարարության համար անհրաժեշտ բոլոր 

պահանջվող թույլտվությունները ձեռք են բերվել 

(c)  Կապալառուն պաշտոնապես համաձայնել է, որ 

աշխատանքները կիրականացվեն ապահով և 

կարգապահ` նվազագույնի հասցնելով 

ազդեցությունը հարևան տնտեսությունների և 

շրջակա միջավայրի վրա: 

(d)  Աշխատողների անհատական պաշտպանության 

միջոցները պետք է համապատասխանեն ՀՀ 

օրենսդրությամբ սահմանված չափանիշներին 

(մշտապես սաղավարտների կիրառում, 

անհրաժեշտության դեպքում դիմակներ և 

պաշտպանիչ ակնոցներ, պաշտպանիչ հագուստ և 

կոշիկներ) 

(e)  Շինհրապարակում տեղադրվող համապատասխան 

տեղեկատվական վահանակները աշխատողներին 

կիրազեկեն հիմնական կանոնների և նորմերի 

վերաբերյալ: 

Շինարարական  

աշխատանքներ 

Օդի որակ  (a) Շինաշխատանքների իրականացման ընթացքում 

հատուկ տարողություններ  կկիրառվեն 

շինարարական աղբի հեռացման համար 

Նշված տարողությունները  պետք է պահպանվեն 

տարածքում և անընդհատ ցողվեն ջրով` 

թափոններից գոյացած փոշու քանակը նվազեցնելու 

նպատակով 

(b) Շրջակա տարածքները (մայթերը, ճանապարհները) 

պետք է զերծ պահվեն շինարարական աղբից` փոշին 

նվազագույնի հասցնելու նպատակով 

(c) Շինարարական տրանսպորտային միջոցների 

պարապուրդ շինհրապարակում չի թույլատրվի: 

Աղմուկ (a) Շինարարական աշխատանքներից  գոյացած 

աղմուկը կսամանափակվի  թույլատրված ժամերի 

միջակայքում 

(b) Շինարարական աշխատանքների ընթացքում 

շարժիչների, օդի կոմպրեսորների և 

էլեկտրականությամբ սնվող սարքերը պետք է 

ծածկվեն: 

Թափոնների 

կառավարում 

(a) Թափոնների հավաքման վայրերը և հեռացման 

ուղիները  պետք է նախապես որոշված լինեն  

շինարարության արդյունքում գոյացող թափոնների 

բոլոր հիմնական տեսակների համար:  

(b) Շինարարության արդյունքում գոյացող թափոնները 

պետք տարանջատվեն ընդհանուր աղբից և 

կենցաղային թափոններից դեռ շինհրապարակում և 

ըստ առաջացման տեղափոխվեն հատուկ 

հատկացված աղբավայր: 

(c) Շինարարակամ աղբը պետք է պատշաճ կերպով 

հավաքվի և հեռացվի արտոնագիր ունեցող 

աղբահավաքների կողմից  

(d) Թափոնների հեռացման վերաբերյալ գրառումներ 

պետք է կատարվեն որպես ապացույց, որ 

թափոնների կառավարումը կատարվում է պատշաճ 

կերպով, նախատեսվածին համաձայն 

Կեղտաջրերի 

հեռացում 

Ջրի որակ (a) Շինարարական անձնակազմը կօգտվի գոյություն 

ունեցող կենցաղային միջոցներից, կոյուղաջրերի 

հեռացումը շինհրապարակից պետք է իրականացվի 

անջրթափանց սեպտիկ հոր,  

(b) Շինարարական տրանսպորտային միջոցները և 

սարքավորումները պետք է լվացվեն համայնքում 

գործող մասնագիտացված կետերում:  

Հետիոտների և 

երթևեկության 

ապահովություն 

Շինարարական 

աշխատանքների 

հետևանքով 

հետիոտներին կամ 

հանրային 

տրանսպորտին 

սպառնացող ուղղակի 

կամ անուղղակի 

վտանգներ  

(a) Շինարարության ազգային նորմերի համաձայն 

կապալառուն պետք է ապահովի պատշաճ 

անվտանգություն և շինարարությանն առնչվող 

երթևեկության կարգավորում, ինչը ներառում է, բայց 

չի սահմանափակվում հետևյալով. 

▪ պարզ տեսանելի ցուցանակներ, զգուշացնող 

նշաններ շինհրապարակում հանրությանը 

պոտենցյալ վտանգների մասին 

նախազգուշացնելու համար, պետք է առկա լինեն 

պատնեշներ  և շրջանցող ուղիներ 

▪ Անձնակազմի կրթման համակարգ և 

երթևեկության կառավարման համակարգ, 

հատկապես` շինհրապարակ մուտք գործելու և 

հարակից տարածքում ծանր տրանսպորտի 

համար: Հետիոտների համար անվտանգ 

անցումներ երթևեկության  զոնայում: 

▪ Համապատասխանեցնել աշխատանքային 

ժամերը երթևեկության ակտիվության հետ, 

խուսափել ակտիվ երթևեկությունից` մարդկանց 

ակտիվ տեղաշարժի ժամերին:  

▪ Երթևեկության ակտիվ կառավարում 

շինհրապարակում փորձված և երևացող 

անձնակազմի կողմից, եթե վերջինս անհրաժեշտ 

է մարդկանց ապահով և հարմար անցուդարձի 

համար. 

▪ Պետք է ապահովվի ապահով և շարունակական 

մոտեցում դեպի գործող գրասենյակային 

շինությունները,  խանութները և բնակելի 

շինությունները շինարարական աշխատանքների 

ընթացքում: 

 

 

 



 

 

ՄՈՆԻԹՈՐԻՆԳԻ /ՄՇՏԱԴԻՏԱՐԿՄԱՆ/ ՊԼԱՆ 

Գործողություն Նվազեցնող միջոցառումներ 

 
Որտեղ իրականացնել 

 

Ինչպես 

իրականացնել 

 

Ժամանակամիջոց 

 

Կատարող 

 

Շինանյութերի 

մատակարարում  

Շինանյութերի գնում արտոնագրված 

մատակարարներից 

Մատակակարի 

հիմնարկում կամ 

պահեստում 

Փաստաթղթերի 

ստուգում   

Մատակարարման 

պայմանագրերը 

կնքելու 

ընթացքում 

Կապալառու 

Շինանյութերի և 

թափոնների 

տեղափոխում 

Շինարարական 

տեխնիկայի 

տեղաշարժ 

- Մեքենաների և տեխնիկայի 

համապատասխան տեխնիկական 

վիճակի ապահովում 

- Բեռնատարերի բեռնվածության 

սահմանափակում հերթականության 

ապահովմամբ 

- Տեղափոխումների ժամանակացույցի 

և երթուղիների պահպանում 

- Շինհրապարակ 

- Շինանյութերի և 

աղբի տեղափոխման 

երթուղիներ 

 

Շինհրապարակ 

տանող 

ճանապարհների 

ստուգում 

Աշխատանքային 

ժամերին և 

դրանցից դուրս 

անսպասելի 

ստուգումների 

իրականացում 

Կապալառու 

Շինարարական 

տեխնիկայի 

շահագործում 

տեղամասում 

-  Մեքենաների և տեխնիկայի լվացումը 

պետք է կատարվի շինհրապարակից 

դուրս , համայնքում գործող 

մասնագիտացված կետերում  

- Տեխնիկական միջոցների վառելիքի 

լիցքավորումը և յուղումը պետք է 

իրականացվի շինհրապարակից դուրս 

լցակայաններում կամ սպասարկման 

կետերում 

Շինհրապարակ  Գործընթացների 

գործունեության 

ստուգում 

Մեխանիզմների 

շահագործման 

ընթացքում 

Կապալառու 

Իներտ 

շինանյութերի 

գնում 

- Շինանյութերի գնում վստահելի 

մատակարարներից  

 

Իներտ նյութերի 

պահեստ 

Փաստաթղթերի 

ստուգում 

Գործընթացների 

ստուգում 

Մատակարարման 

ընթացքում 

 

Կապալառու, 

մատակարար 



 

 

Կենցաղային աղբի 

առաջացում 

- Աղբամանների տեղադրում 

շինարարական հրապարակում  

- համայնքի թույլտվություն աղբի 

մշտական տեղակայման վերաբերյալ  

Շինհրապարակ  Արտաքին զննում Շինարարության 

ողջ ընթացքում 

Կապալառու 

Աշխատանքի 

անվտանգություն 

-  Անձնակազմի ապահովում 

արտահագուստով և անձնական 

պաշտպանիչ միջոցներով 

- Շինարարության կանոնների և 

անձնական պաշտպանության նորմերի 

խստիվ պահպանություն 

Շինհրապարակ Ստուգման 

գործընթացներ 

Աշխատանքների 

ողջ ընթացքում 

 

Կապալառու, 

պատվիրատու 

Կանաչապատվող 

տարածքների 

մոնիթորինգ 

-Ստեղծվող կանաչ տարածքների, 

պատշաճ խնամում 

Շինհրապարակ Արտաքին զննում Աշխատանքների 

ողջ ընթացքում 

 

Կապալառու, 

պատվիրատու 

ՕԳՏԱԳՈՐԾՎԱԾ ԳՐԱԿԱՆՈՒԹՅԱՆ ՑԱՆԿ 

1. Մթնոլորտային արտանետումների գույքագրման ձեռնարկ, EMEP/EEA, 2009: 

2. СН 245-71. Санитарные нормы проектирования промышленных предприятий. 

3. СНиП 1.02.01-85 Инструкция о составе, порядке разработки, согласования и 

утверждения проектно-сметной документации на строительство предприятий, 

зданий и сооружений. 

4. СНиП 2.04.02-84. Водоснабжение. Наружные сети и сооружения.  

5. Сборник методик по расчету выбросов в атмосферу загрязняющих веществ 

различными производствами, Госкомгидромет, Ленинград, 1986. 

6. Инструкция о порядке рассмотрения, согласования и экспертизы воздухоохранных 

мероприятий и о выдаче разрешений на выброс загрязняющих веществ в атмосферу по 

проектным решениям, ОНД-84-Н. 

7. Укрупненные нормы водопотребления и водоотведения для различных отраслей 

промышленности, Стройиздат, Москва, 1982г.  

8. Временное методическое пособие по расчету выбросов от неорганизованных 

источников в промышленности строительных материалов, МИНПРОМСТРОЙ СССР, 

Москва 1984г. 

9. ՀՀ Կառավարության 2006 թվականի փետրվարի 2-ի "նակավայրերում 

մթնոլորտային օդն աղտոտող նյութերի սահմանային թույլատրելի խտությունների 

(կոնցենտրացիաների-ՍԹԿ) նորմատիվները հաստատելու մասին" թիվ 160-Ն 

որոշում:  

ՀԱՎԵԼՎԱԾՆԵՐ 

ՀՀ Կոտայքի մարզի Նոր Հաճն համայնքի Գետամեջ բնակավայրի 1-ին փողոց թիվ 
38 հողամաս հասցեում նախատեսվող հեղուկ վառելիքի լիցքավորման կայանի 
համար նախատեսված տարածքում պատմամշակութային հուշարձանների 

առկայության մասին 

Եզրակացություն 

ՀՀ Կոտայքի մարզի Նոր Հաճն համայնքի Գետամեջ բնակավայրի 1-ին փողոց 

թիվ 38 հողամաս հասցեում նախատեսվող հեղուկ վառելիքի լիցքավորման կայանի 

համար նախատեսված տարածքը գտնվում է M4 միջպետական ճանապարհին կից 

(նկ․ 1), կառուցապատված չէ, տեղանքում կատարվել է հողալիցք, հարթեցվել է 

տեխնիկայի միջոցով (նկ․ 2)։  

Տեղազննման արդյունքում որևէ հնագիտական մնացորդ չի հայտնաբերվել։ ՀՀ 

Կոտայքի մարզի Նոր Հաճն համայնքի Գետամեջ բնակավայրի 1-ին փողոց թիվ 38 

հողամաս հասցեում նախատեսվող հեղուկ վառելիքի լիցքավորման կայանի համար 

նախատեսված տարածքը զուրկ է պատմամշակութային միավորներից, ծրագրի 

իրականացումը հնագիտական և պատմա-մշակութային առումով չունի ռիսկեր և 

խոչնդոտներ։ 

Պատմա-մշակութային միավորների բացահայտման և տեղայնացման համար 

ուսումնասիրել ենք նաև Հայաստանի Հանրապետության Պատմության և մշակույթի 

անշարժ հուշարձանների պետական ցուցակի, Կոտայքի մարզում (Հավելված 

Հայաստանի Հանրապետության կառավարության 2003 թվականի դեկտեմբերի 24-

ի №1793-Ն որոշման) փաստաթուղթը, ըստ այդմ Գետամեջ գյուղերին պատկանող 

վարչական տարածքի համար հուշարձանների ցուցակում ներառված է 6 

հուշարձան (5 միավոր), որոնք գտնվում են նշված տարածքից մեծ հեռավորության 

վրա: 

29/11/2023 

ՀՀ ԳԱԱ Հնագիտության և ազգագրության 
ինստիտուտի գիտաշխատող 

Արթուր Պետրոսյան 



 
Նկար 1․ Հայցվող տարածքի համադրումը google earth քարտեզում 

 
Նկար 2․ Հայցվող տարածքի օդալուսանկարը 



 

Նկար 3․ Գետամեջի պատմության և մշակույթի անշարժ հուշարձանները 








